ՆԱԽԱԳԻԾ

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

N______- Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ 

ԱՊՐԻԼԻ 3-Ի N 467-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
Ղեկավարվելով <<Պետական ոչ առևտրային կազմակերպությունների մասին>> Հայաստանի Հանրապետության օրենքի 9-րդ հոդվածի  3-րդ մասով`   Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2003 թվականի ապրիլի 3-ի «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպություն ստեղծելու մասին>> N 467-Ն որոշման 4-րդ կետի <<կառավարությանն առընթեր արտակարգ իրավիճակների վարչությանը>> բառերը փոխարինել <<արտակարգ իրավիճակների նախարարությանը>> բառով: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից :
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ






Տ. ՍԱՐԳՍՅԱՆ
ՀԻՄՆԱՎՈՐՈՒՄ
<<Հայաստանի Հանրապետության  կառավարության 2003 թվականի ապրիլի 3-ի N467-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը.

Հայաստանի Հանրապետության արտակարգ իրավիճակների նախարարության (այսուհետ` Նախարարություն) ստեղծմամբ Նախարարության կազմում ներառվեցին արտակարգ իրավիճակներում բնակչության պաշտպանության և քաղաքացիական պաշտպանության բնագավառների գործունեություն իրականացնող բոլոր մարմինները` Հայաստանի  փրկարար ծառայությունը, «Սեյսմիկ պաշտպանության ազգային ծառայություն» գործակալությունը, Պետական ռեզերվների գործակալությունը։
Ընդ որում, վերոթվարկյալ մարմինների համակարգում գործում են մի շարք պետական ոչ առևտրային կազմակերպություններ, խնդիրները և գործառույթները կրկնվում են, այդ ստորաբաժանումների վրա դրված են ոչ թե ծառայությունների մատուցման, այլև հանրապետական գործադիր մարմնին բնորոշ` քաղաքականության մշակման խնդիրներ, հստակ և օպերատիվ չի գործում կառավարման բուրգը, առավել արդյունավետ չի ապահովվում տեղեկատվության ստացման, ամփոփման, որոշումների կայացման և կառավարման գործընթացը:
1.1. Կարգավորման ենթակա հարաբերությունների ներկա վիճակը և առկա խնդիրները.

Ներկայումս Հայաստանի Հանրապետության կառավարության 2003 թվականի ապրիլի 3-ի N 467-Ն որոշման համաձայն «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության կառավարման լիազորությունները վերապահված են նախկին ՀՀ կառավարությանն առընթեր արտակարգ իրավիճակների վարչությանը, որը վերակազմակերպվել է Արտակարգ իրավիճակների վարչության, այնհուհետև` Հայաստանի փրկարար ծառայության :

«Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության գործունեության առարկան և նպատակները Հայաստանի փրկարար ծառայության գործառույթների հետ ունեն մասնակի առնչություն և ամբողջությամբ ներառվում են միայն Նախարարության խնդիրների ու գործառույթների մեջ: 

1.2. Առկա խնդիրների առաջարկվող լուծումները.

Առաջարկվում է «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության կառավարման իրավասությունները վերապահել Նախարարությանը:
2. Կարգավորման առարկան.

Սույն նախագծով կարգավորվում է «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության գործունեության արդյունավետության բարձրացման հետ կապված հարաբերությունները, այսինքն Նախարարությունը ճանաչվում է <<Պետական ոչ առևտրային կազմակերպությունների մասին>> Հայաստանի Հանրապետության օրենքի 13-րդ հոդվածի 2-րդ մասի <<գ>>, <<դ>>, <<ե>>, <<է>> և 14-րդ հոդվածի 2-րդ մասով նախատեսված լիազոր մարմին :
3. Իրավական ակտի ընդունման դեպքում ակնկալվող արդյունքը.


Սույն նախագծի ընդունմամբ գործառույթները և խնդիրները առավել հստակ կբաշխվեն Նախարարության և ստորաբաժանումների միջև, կհստակեցվի տեղեկատվության հավաքի, վերլուծության, որոշում ընդունելու մեխանիզմները և կբարձրանա հակակարկտային միջոցառուների իրականացման արդյունավետությունը :
Նախագծի ընդունմամբ առավել կպարզեցվի և կհստակեցվի ներկայումս Նախարարության անմիջական ենթակայության տակ գործող «Հայաստանի հիդրոօդերևութաբանության և մոնիտորինգի պետական ծառայություն» պետական ոչ առևտրային կազմակերպության, այլ ստորաբաժանումների ու «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության փոխհամագործակցությունը :
ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<<Հայաստանի Հանրապետության  կառավարության 2003 թվականի ապրիլի 3-ի N467-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտության   վերաբերյալ
    Հայաստանի Հանրապետության կառավարության սույն որոշման նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն  չի առաջանում :
ՆԱԽԱՐԱՐ                                                   Ա. ԵՐԻՑՅԱՆ
ՏԵՂԵԿԱՆՔ
<<Հայաստանի Հանրապետության  կառավարության 2003 թվականի ապրիլի 3-ի N467-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության  2010թ. պետական բյուջեում ծախսերի և եկամուտների մասով էական փոփոխությունների վերաբերյալ
Սույն որոշման նախագծի ընդունումը Հայաստանի Հանրապետության 2010թ. պետական բյուջեում ծախսերի և եկամուտների մասով փոփոխություններ չի առաջացնում :

Նախագծի ընդունմամբ անհրաժեշտություն է առաջանում «Մթնոլորտային երևույթների վրա ակտիվ ներգործության ծառայություն» պետական ոչ առևտրային կազմակերպության ֆինանսավորման համար Հայաստանի Հանրապետության 2010թ. պետական բյուջեով <<Հայաստանի փրկարար ծառայության աշխատակազմ>> պետական կառավարչական հիմնարկին հատվացված միջոցները, 2010թ. 4-րդ եռամսյակի համար, վերահատկացնել <<Հայաստանի Հանրապետության արտակարգ իրավիճակների նախարարության աշխատակազմ>> պետական կառավարչական հիմնարկին : <<Հայաստանի Հանրապետության 2010թ. պետական բյուջեում վերաբաշխում կատարելու մասին>> Հայաստանի Հանրապետության կառավարության որոշման նախագիծը ներկայացվում է սույն նախագծի հետ միասին :
ՆԱԽԱՐԱՐ                                                   Ա. ԵՐԻՑՅԱՆ
Տ Ե Ղ Ե Կ Ա  Ն Ք
<<Հայաստանի Հանրապետության  կառավարության 2003 թվականի ապրիլի 3-ի N467-Ն որոշման մեջ փոփոխություն կատարելու մասին>> Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների և առաջարկությունների վերաբերյալ

	N/N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	1.
	ՀՀ արդարադատության նախարարություն
	Չունի
	

	2.
	ՀՀ ֆինանսների նախարարություն
	- 2-րդ կետն անհրաժեշտ է հանել:
- 3-րդ կետի անհրաժեշտությունը նույնպես չկա, քանի որ «Մթնոլորտային երևույթների վրա ակտիվ ներգործության ծառայություն» ՊՈԱԿ-ի կանոնադրությունն արդեն իսկ հաստատվել է Հայաստանի Հանրապետության կառավարության կառավարությանն առընթեր արտակարգ իրավիճակների վարչության պետի կողմից և Նախագծի փոփոխության կատարել նշված կանոնադրության մեջ և ոչ թե հաստատել նորը: Բացի այդ, ՀՀ կառավարության 2003 թվականի ապրիլի N467-Ն որոշմամբ «Մթնոլորտային երևույթների վրա ակտիվ ներգործության ծառայություն» ՊՈԱԿ-ը անժամկետ և անհատույց օգտագործման իրավունքով ու սեփականության իրավունքով հանձնվել է (ամրացվել) է գույք և գտնում ենք, որ անհրաժեշտությունը չկա նորից հանձնարարել ՀՀ արտակարգ իրավիճակների նախարարին, որպեսզի մեկամսյա ժամկետում հաստատի պետական կազմակերպությանը անժամկետ և անհատույց օգտագործման իրավունքով ու սեփականության իրավունքով հանձնված (ամրացված) գույքի կազմը:
	-Ընդունվել է, 2-րդ կետը հանվել է.

-Ընդունվել է, 3-րդ կետը հանվել է.

	3.
	ՀՀ քաղաքացիական ծառայության խորհուրդ
	Չունի
	


ՆԱԽԱՐԱՐ                                                   Ա. ԵՐԻՑՅԱՆ

